
Dalila 

Ƴamɗe	 ƴamoowo	 Binndaaɗe	 ɗe	 SIFE	 ɗum	 huunde	 waɗaande	 ngam	 heɓta	 fukaraaɓe	 laatiiɓe	 darnanaaɓe	
janngirde/ɓe	 janngirde	 leliinde	 (SIFE)	 nden	 ɓe	 kokke	 kuuɗe	 kaanduɗe	 e	maɓɓe	 e	walliinde.	Neɗɗo	 kaanduɗo	
doole	tabbitina	ɗate	hebtuki	fukaraaɓe	ɓe’e	hawtii	e	jaharle	ɗe’e	tokkootirɗe	nihi:	

1. Dogginirki	Ƴamɗe	Binndaaɗe	dow	Wolde	Wuro	(HLQ)		

2. Ƴamira-mo	Tuubankoore	e	wolde	wuro	hawtaade	e	danyoowo/daraniiɗo	danyoowo		

3. Raarta	kuuɗe	pukaraajo,	binndi	janngirde,	e	poondol		

4. Heɓa	wattam	Poondol	Jihawol	NiiYok	dow	Ekkitotooɓe	Tuubankoore	(NYSITELL)	

5. Doggina	Ƴamɗe	Binndaaɗe	ɗe	SIFE		

6. Doggina	Daartol	Jannguki	e	Winnduki	Ɗuuɗibolleeku	ngol		SIFE	(MLS)	

Keeri Kollitol ɗi Hebtuki SIFE  
1. Hebta	SIFE	nder	wakkatiire	fotunde.		(Ɗatal	hebtuki	e	waɗuki	to	ELLs	hawtii	fukaraaɓe	SIFE	doole	heenya	

nder	hakkunde	balɗe	sappo	(10)	ɗe	janngirde	yahetee	ɓaawo	o	nastinaama	arannde	malla	puɗɗitol	nasta	
nder	janngirde	tayre	nden).	

2. Mobtu	nden	Cennda	Mobturu,	hawtaade:	

• Duuɓi	nde	ngarɗa	

• Yahuki	

• Duuɓi	jannguki	nde	nastuɗaa	

• Nanndi	e	kewtal	saawdu	ekkitaaɗi	to	lesdi	e	nder	Ameerika		

3. Mobtir	hakkiilo	ɗatal	Hebtuki		
MAANDO:	Kala	janngirde	tayre	fuu	tawree	e	ɗereeji	dow	hebtuki	gila	arannde	e	kadin	fuu	ɗatal	raartuki,	
hawtaade	e	Ƴamɗe	Binndaaɗe	dow	Wolde	Wuro,Foondo	Hebtuki		NYS	ngam	Ekkitotooɓe	Tuubankoore,	
e	binndi	goɗɗi	keɓaaɗi	nder	ɗatal	hebtuki	e	ɗatal	raartuki	bano	holla	nder	cele	(a)	e	(b)	to	yebre	nde’e.		
Habaru	bano	ɗu’um	jogetee-ɗum	laatoo	nder	maral	pukaraajo	jooɗiingal.	
	

4. Taskaram	Yowuki—Anndal	Ɗuuɗibolleeku	malla	Tuubankoore	wona	Wolde	Hesre	
	
	
1Anndal	peerootirngal	woni	fukaraaɓe	ɓe	keɓaayi	njanngi	darannde	woore	faa	duuɓi	ɗiɗi	malla	ko	ɓuri	non.	

Ɗate Dogginirki Ƴamɗe Binndaaɗe: Neɗɗo Baawuɗo 
Ƴamuki	kin	laatoto	ko	mintaaje	20	nden	ƴamoowo	on	doole	laatoo	baawuɗo	nden	ƴamuki	kin	waɗee	nder	wolde	
pukaraajo	on	asliire	malla	wolde	wuro.	Pirtoowo	malla	anndinoowo	doole	tawee,	to	nanngii	doole.		

Ɓeye	ngoni	“neɗɗo	baawuɗo”?	
Moodibbo	Anndal	Ɗuuɗibolleeku	malla	Tuubankoore	faa	Wolwooɓe	Bolle	Goɗɗe	(ESOL)	laatiiɗo:		

§ tabbitinaaɗo	nder	Jihawol	Niiyok	dow	dungaye	CR	fecco	80,		

§ annduɗo	wolde	wuro	pukaraajo	on	e	baabiiko	malla	daraniiɗo	danyoowo,	malla	

§ e	 naftira	 anndinoowo	 baawuɗo/pirtoowo	 wolde	 nden	 malla	 laawol	 wolduki	 e	 pukaraajo	 on	 ɓurngol	
malla	ngol	baabiiko	malla	neɗɗo	daraniiɗo	danyoowo	ngol	ɓe	ɓuri	faamuki,	malla	

Jannginoowo	laatiiɗo:	

§ tabbitinaaɗo	nder	Jihawol	Niiyok	dungaye	CR	fecco	80		

§ ekkitinaaɗo	dow	anndal	aade,fuɗuki	wolde,	e	kadin	giɗaaɗi	Ekkitotooɓe	Tuubaakoore,	e		

§ baawuɗo	wolde	wuro	nde	pukaraajo	malla	baabiiko	malla	neɗɗo	daraniiɗo	danyoowo,	malla		

§ naftiray	 neɗɗo	 anndinoowo/pirtoowo	 wolde	 nden	 malla	 ɗatal	 wolde	 pukaraajo	 on	 malla	 danyoowo	
malla	daraniiɗo	danyoowo	nde	ɓuri	faamuki.	 	 	

Ɗate Dogginirki Ƴamɗe SIFE Binndaaɗe: Jahargal  
1. Doole	ƴamɗe	ɗen	ƴame	to	nokkuure	de’’itiinde,	fooɗuki	hakkiilo	walaa-yahay	to	yiɗi.	Tabbitin	ɗum	

nokkuure	welnde,	ngam	fukaraaɓe	mboowaa	wonuki	nder	janngirde	ndaa	boo	ko	tammetee	nder	sella	
janngirde.	Danyoowo	malla	daraniiɗo	danyoowo	doole	tawee	to	nanngii	amma	non	yiɗaaka.		Doole	
fukaraaɓe	nootoo	fuu	ƴamɗe	naa	maa	wallaama	gila	danyooɓe	malla	neɗɗo	daraniiɗo	danyoowo,	amma	
danyoowo	malla	daraniiɓe	danyooɓe	ngam	sakiraaku	waaway	laaɓɓina	to	nanngii.		

2. Ƴamɗe	ɗen	njanngee	to	yaasi	pukaraajo	e	nana	teema	ɗe	njanngitee.	Taa	nootana-mo.	 	Ƴamɗe	goɗɗe	
ƴameema	yeeso	to	nanngii.		

3. Pirinta	nooto	no	laaɓi	kadin	taa	wuddutu.	

4. Tokku	umrooje	ndokkaaɗe	nder	ɗereewol	ngol	nden	naftir	kollol	ngonngol	les.	

5. Ƴamɗe	darorde	5	e	yiɗi	ƴamoowo	tawee	e	woodi	taswiira	duuniyaaru	malla	diidol	duuniyaaru	e	njamndi	
njo’orndi.			

Umrooje ɗe Neɗɗo e Habaru Wolde  
Daliila	 yebre	 nde’e	 ngam	 tabbitina	 nden	 ɓesda	 habaru	 ndokkaaɗum	 to	 ɗereeji	 goɗɗi	 nden	 hokka	 habaru	
giɗaaɗum	ngam	yowuki	e	 taskaramku.	Ɓaawo	non,	ƴamoowo	on	tabbitinay	baawɗe	pukaraajo	on	to	nootaaki	

ƴamɗe	 ngam	 habaru	 heɓoo.	 	 Ngam	 tabbitinki,	 ɗum	 kimminiiɗum	 nooto	 hawtee	 e	 binndi	 janngirde	 e	 ɗereeji	
goɗɗi	gooduɗi.	

To	pukaraajo	on	hollii	o	ɗuuɗabolleejo,	ƴamɗe	 jokkotooɗe	tabbitina	wolde	ndeye	woni	asliire	malla	nde	wuro	
maako.		To	nanngii,	tabbitin	to	asliire	nden	nde	tayre	wonnde.		To	pukaraajo	on	nootaaki	ƴamol	ngol,	danyoowo	
on	malla	daraniiɗo	danyoowo,	to	mo	ɗon,	walluma.	

Umrooje ngam Ƴamɗe Puɗɗirɗe 
Daliila	 yebre	 nde’e	 ngam	 siryoo	 pukaraajo	 on	 ƴamɗe	 ɗen	 no	 ngoni	 kadin	 ngam	 tabbitina	 baawɗe	maako	 to	
nootaaki	ngam	ngewta.	No	o	nootorii	hollay	giɗaaɗi	maako	e	baawɗe	maako	e/malla	holla	wedditaaki,ɓernde,	
malla	perge	keɓal	e	kadin	holla	teema	walliinde	e	yiɗa.	

Ƴamɗe	goɗɗe	malla	jokkotooɗe:	

A	fija	fijo?	To	non,	wi’am	goɗɗum	dow	fijo	pijata.	

A	huuwa	to	a	walaa	nder	janngirde?	To	non,tinndin	kuugal	maaɗa	ngal.	

Ɗume	jooɗaaki	nder	Niiyok	weldata-ma	/lenyol	maaɗa?	
	

Umrooje Darorde 1: Ɓesngu e Wuro 
Yebre	nde’e	ɓesday	habaru	dow	wedditaare	pukaraajo,	aadeeku,	e	risku	kadin	nde	wallay	nde	tabbitina	semmbe	
pukaraajo	 faade	ɓesngu	e	kuuɗe	e/malla	walla	 tabbitina	 semmbe	ɓesngu	e	banndiraaɓe	mballirta	e/malla	no	
njogorii	anndal	pukaraajo	on.	

To	woodi	haalaaji	ɗi	paamaaka,	bano	“janngirde	sakandare”	malla	“janngirde	jami’aare”	waaway	laaɓinee/wi’ee,	
malla	haalaaji	goɗɗi	mbaylee	to	nanngii.		

Anndutu	 kuuje	 ɗe’e	 meemooje	 giɗaaɗi	 ngeendam	 pukaraajo	 mo	 SIFE,	 numooji	 e	 tammooji	 ngam	 jannde:		
Pukaraajo	 mo	 SIFE	 nasti	 nder	 aadi	 kesri	 nden	 feereeri,	 gooduɗo	 wedditaare	 laɓnde	 e	 suuɗiinde/pulaaku,	
yeesooji	nder	aadi	e	kadin	kuuje	ɗe	paamaaka.	Ɓe	mbaaway	ɓe	laatoo	hefuɓe	ngam	ɓe	ngalaa	no	ɓe	mballiree,	
bano	banndiraaku,	higoraaɓe	e/malla	senndeeki	e	ko	woowa	e	ko	jokkotoo.	Kadin	ɓe	ndulluma	ko	jogii	anndal	e	
aade	 nder	 janngirɗe	 Ameerika.	 To	 yebre	 sakandare	 boo,	 giɗaaɗi	 ɓesngu	 e	 giɗaaɗi	 kuuɗe	 e	 hiɓɓaare	wakkati	
ngam	yottoo	darorɗe	janngirde	waaway	doola	wurtaaki	janngirde.	Fuu	e	non,	SIFEji	ngi’i	nanndi	ɗi’i	no	waɗata	
to	ɗate	kaanduɗe	tokkaama	ɗatal	janngirde	wurtoto	jam.		

Umrooje Darorde 2: Taariiha Janngirde  
Yebre	nde’e	laaɓinay	habaru	taariiha	janngirde	pukaraajo	nden	walla	tabbitina	to	woodi	perge	malla	peerootiral	
nder	 tefuki	 anndal	 maɓɓe.	 	 Nde	 pondol	 nder	 Ameerika	 ɗuuɗaa	 nannduki	 e	 poondol	 lesɗe	 goɗɗe,	 ƴamee	
fukaraaɓe	dow	duuɓi	maɓɓe.	 	Bano	holla	nder	umrooje,	 fuɗɗir	ƴamirki,	 “A	duuɓi	noye	 [duuɓi]	 .	 .	 .”	 fuɗɗir	ɓe	
duuɓi	 aranndeeje	 tawon.	 	Nden	njaha	 yeeso	 e	 ƴamɗe	 gonɗe	nder	 diggol	 ngol.	 	 Kusu	maanda	e	woodi	 suudu	
mumru	to	nano	ngam	nastinki	 limngal	poondol	ngol	heɓa	yaada	e	duuɓi	e	no	pukaraajo	on	nootorii.	 	 Limngal	
ngal	waaway	naftiree	to	walaa	ɗereeji	goɗɗi,	amma	ngal	raaree	boɗɗum	heɓa	ngal	yaada	e	ɗereeji	goodaaɗi.		

Ngam	ƴamol	ngo’ol“Noye	neeɓirta	nder	janngirde?”	hollu	to	pukaraajo	on	e	ɗon	nder	hitaande	nden	nde	fuu,	to	
boo	nde	heewaayi,	 lebbi	malla	 jamɗe.	 	Ngam	ƴamol	 ngo’ol,	 “a	 janngii	 bannye	 naa	 janngirde	 nde’e	 hikka?”	 o	
waaway	o	nootoroo	nde	alaasara/anndal	sarde	sarde,	jannginol	wuro,	malla	wakkatiire	e	janngoowo	e	yoɓee.	

Suudu	“beydaari	habaru”	doole	naftiree	ngam	winnda	habaru	goɗɗum	ɗum	winndaaka	nder	alluhal.	

Nde	 suudu“ɓeydaari	 habaru”	 wanngi	 e	 woodi	 ƴamɗe	 beeɗiiɗe	 kanje	 tati	 ƴamuɗe	 pukaraajo	 laaɓina	 dow	
janngirde	maako	 to	 lesdi	maako.	 	Wanngin	 fuu	ko	wi’a	nden	ƴama	 fuu	ƴamɗe	 jokkotooɗe	no	nanngi.	 	Ƴamɗe	
goɗɗe	kawtii	e:	

Ɗume	artuɗaa	waɗuki	nde	njottiɗaa	janngirde	subaka?	

Ɗume	janngirdu	mooɗon	weldata-ma?	

Annde	ɗeye	mbelata-ma?	Wi’u	daliila.	

Annde	ɗeye	ngiɗnoɗaa	njannga?	Wi’u	daliila.	

A	nyaamii	boɗɗum	annde	goɗɗe?	Laaɓin.	

A	nana	bano	aa	ekkitoo?	Wi’u	daliila	non	malla	naa	non.	

A	waaway	mbi’aa-mi	goɗɗum	dow	jannginoowo	mo	ɓurɗaa	yiɗuki?	

A	woodi	higoraaɓe?		Yewtam	habaru	maɓɓe.	

Winndu	walliinde	e	nootaaki	nder	kala	suudu	take	ƴamol	tati.	

Umrooje Darorde 3: Wolde e Ekkitaaki Jannguki e Winnduki 
Daliila	yebre	nde’e	ngam	lannda	laaɓɗum	wolde	pukaraajo	naftirta	yaasi	janngirde,	ko	ɓe	ngaɗata	jooni	e	ko	ɓe	
ngontiri	dow	jannguki	e	winnduki,	e	ko	ɓe	ngontiri	e	ko	ɓe	ngaɗata	faa	kampita	e	ɗate	goɗɗe.		

Laaɓin	malla	wi’u	haalaaji	ɗi	pukaraajo	on	anndaa.	 	Tokku	umrooje	kokkaaɗe	nder	ɗerewol	ngol	nden	ndaarta	
cuuɗi	ɗin	malla	suudu	ngam	yaada	no	holla.	

Umrooje Darorde 4: Ƴamɗe Goɗɗe 
Yebre	 nde’e	 raarii	 ko	 pukaraajo	 yiɗi	 laatoo	 e	 kadin	 giɗaaɗi	 jannde	maako.	 	 Ƴamol	 aranndewol	 ngol,	 “Ɗume	
ngiɗɗa	 laatoɗa	 ɗo’o	 yeeso?”	 waaway	 laatoo	 ƴamol	 fuu	 fukaraaɓe	 ɓen,	 nden	 ƴamirki	 kin	 waaway	 waylee.		
Misaalu,	a	waaway	ƴamira	nihi:	

Kuugal	ngale	ngiɗɗa	kuuwa	yeeso?	

Kuugal	ngale	ngiɗɗa	ngaɗaa	to	a	heenyii	janngirde?			

Ɗume	ngiɗɗa	laatoɗaa	to	a	heenyii	janngirde?	

To	fukaraaɓe	famarɓe,	a	waaway	mbi’a,	“Ɗume	ngiɗɗa	laatoɗaa	to	a	mawnii?	

Umrooje Darorde 5: Ƴamɗe Dimmbooje 
Daliila	yebre	nde’e	ngam	hiisa	pukaraajo	to	waaway	huuwa	kuuɗe	anndaaɗe	to	ƴamaama.		

Huunde	arannde,	doole	ƴamoowo	on	e	woodi	taswiira	malla	diidol	duuniyaaru	nder	suudu	ndun	to	o	ƴametee.			

Wi’u	pukaraajo	on	nihi:	

Jooni	 mi	 wi’etee	 ngaɗaa	 kuuɗe	 goɗɗe.	 Arannde,	 e	 mi	 yiɗi	 sappoɗaa	 nokkuure	 to	 [diidol	 duuniyaaru	
ngo’ol/taswiira]	lesdi	mooɗon	woni	nden	mbi’aa-mi	innde	mayri.			

Yeeso,	e	mi	yiɗi	kebtaa	to	[diidol	duuniyaaru	ngo’ol/taswiira]	berniwol	laatiingol	laamorgo	lesdi	mooɗon.		
Sappa-ngo,	nden	mbi’aa-mi	innde	maago.	

Nder	suudu	jawaabuwol,	winndu	habaru	ɗu’um:	

• Annduki	pukaraajo	ko	ƴama	

• Mbaawuka	pukaraajo	waɗa	ko	wi’a	

• Wayluki	haala	kan	to	ka	wi’ita,	bano	laatii	

To	huunde	ɗiɗabre,	doole	ƴamoowo	e	woodi	njamndi	njo’ordi	nder	suudu	ndun	to	o	ƴametee.	 	Ndi	 laatooma	
njamndi	wonngooru	malla	ndi	junngo.	

Wi’u	pukaraajo	on	nihi:	Jooni,	e	mi	yiɗi	ndaara	[njamndi	junngo	/njamndi	mawndi]	nden	mbi’aa-mi	njamndi	noye	
jooni.	

Nder	suudu	jawaabuwol,	winndu	habaru	ɗu’um:	

• Annduki	pukaraajo	ko	ƴama	

• Mbaawuka	pukaraajo	waɗa	ko	wi’a	

• Wayluki	haala	kan	to	ka	wi’ita,	bano	laatii	


